
	Beth yw pwrpas y Modiwl Iaith?
· Datblygu sgiliau iaith y myfyriwr

· Datblygu gallu'r myfyriwr i ddysgu iaith yn annibynnol

· Codi ymwybyddiaeth o amrywiaeth ieithyddol a diwylliannol

· Cyfrannu at ehangder Bagloriaeth Cymru




	Ble mae'n ffitio i Fagloriaeth Cymru?

Mae'r Modiwl Iaith yn rhan o Graidd Bagloriaeth Cymru.  Mae'n ategu cydran 'Cymru,  Ewrop a'r Byd'.  Gan ei fod yn rhan o'r Craidd, mae'n orfodol* i fyfyrwyr gwblhau'r Modiwl.

*Ceir rhai eithriadau o'r Modiwl Iaith – gweler y manylebau unigol a thudalen gefn y llyfryn hwn am wybodaeth bellach.
	Pa ieithoedd a gynigir?

Unrhyw iaith dramor fodern, Cymraeg* neu Iaith Arwyddion.  Mae iaith i ddechreuwyr yn ddewis poblogaidd, gan fod hyn yn newydd ac yn wahanol a gall y myfyriwr weld cynnydd ar unwaith o fewn 20 awr.

*Gweler y fanyleb unigol am bob lefel o Fagloriaeth Cymru a thudalen gefn y llyfryn hwn am y gofynion am Gymraeg. 




	Sut galla i drefnu hyn?

Mae nifer yr ieithoedd y gallwch eu cynnig yn dibynnu ar amgylchiadau unigol eich ysgol neu goleg.  Yn aml mae'r Pennaeth Ieithoedd modern yn trefnu'r Modiwl Iaith ac mae'r athrawon iaith yn ei gyflwyno, gan dynnu ar eu sgiliau iaith (a all fod yn ieithoedd ychwanegol at y rhai y maent fel arfer yn eu dysgu).

Mae ffyrdd poblogaidd o gyflwyno'r Modiwl yn cynnwys:

· Awr yr wythnos dos 20 wythnos (tymor yr hydref a'r  gwanwyn)

· 2 awr yr wythnos dros 10 wythnos (tymor yr hydref a/neu'r gwanwyn)

· 'Wythnos Ieithoedd' ar ddiwedd tymor yr haf (fel arfer ar ddiwedd y flwyddyn gyntaf, os yw'n gwrs dwy flynedd)

· 10 awr o sesiynau ar yr amserlen wedi'u hategu gan 10 awr o ddysgu wedi'i arwain ganddynt eu hunain

Mae manylion pellach ar fodelau posibl i'w cael gan Dîm Bagloriaeth Cymru yn CBAC.




	Ar beth dylwn i ganolbwyntio wrth ddysgu'r iaith?

Mae llawer o ysgolion a cholegau sydd eisoes yn cymryd rhan ym Magloriaeth Cymru wedi dewis cyflwyno ieithoedd i ddechreuwyr a chanolbwyntio ar sgiliau llafar. Mae'r pwyslais ar ddysgu sut i gyfathrebu mewn ffordd sylfaenol, mewn sefyllfaoedd bob dydd.

Mae athrawon yn cyflwyno diwylliant y wlad fel y bo'n briodol a gallant gyfeirio at ddylanwad y wlad yn y byd e.e. bwyd, technoleg, ffasiwn, cerddoriaeth.

Os yw'r myfyrwyr eisoes wedi astudio'r iaith ac yn gwneud cwrs galwedigaethol, gallech chi ganolbwyntio ar agwedd alwedigaethol benodol yr iaith e.e. Ffrangeg i fyfyrwyr Lletygarwch ac Arlwyo, Cymraeg i fyfyrwyr Gofal Plant ac Eidaleg i fyfyrwyr Cerbydau Modur.

 


	Beth yw'r adnoddau sydd ar gael?

Mae llawer o adnoddau ardderchog ar gael ond dyma'r rhai y sonnir fwyaf amdanynt gan ysgolion a cholegau a oedd yn rhan o beilot Bagloriaeth Cymru.

· BBC Steps – Sbaeneg, Ffrangeg, Eidaleg, Almaenag ac ieithoedd eraill

· CDau BBC Talk

· Coleg  Digidol 

· GCaD

· Sefydliad  Japan

·  Sefydliadau Confucius (Prifysgolion Llanbedr a  Chaerdydd) - Tsieinëeg

Mae llawer o ysgolion a cholegau wedi dylunio eu hadnoddau eu hunain i fod yn addas i'w ffordd nhw o gyflwyno'r Modiwl.
	Sut caiff ei asesu?

Ni chaiff y Modiwl Iaith ei asesu'n allanol.

Mae angen hunanasesiad gan CBAC ac mae'r ffurflenni ar gael trwy wefan Bagloriaeth Cymru i athrawon;

www.ngfl-cymru.org.uk/wbq-home
Mae llawer o ysgolion a cholegau wedi dylunio ffyrdd i'r myfyrwyr i ddangos beth maen nhw wedi'i ddysgu e.e. cyflwyniadau cwis yn yr iaith i'w cyfoedion, cyflwyniadau i'r athro/athrawes neu berfformiadau'n cynnwys y grŵp blwyddyn cyfan.

Beth yw’r Modiwl Iaith?





Modiwl 20 awr o ddysgu iaith ar unrhyw lefel o Fagloriaeth Cymru (Sylfaen, Canolradd, Uwch)


Unrhyw iaith dramor fodern, Cymraeg neu Iaith Arwyddion


Profiad o iaith arall a diwylliant yr iaith honno


Hunansesu yn lle asesiad ffurfiol


Blas ar iaith i annog myfyrwyr i ddilyn dysgu iaith yn y dyfodol

Diplomâu Sylfaen, Canolradd ac Uwch


Gall dysgu iaith fod ar unrhyw lefel o fewn pob un o’r diplomâu e.e. hyd yn oed os yw myfyrwyr yn gwneud Diploma Uwch gallant wneud iaith ar lefel dechreuwr.








EITHRIADAU O'R MODIWL IAITH





Mewn rhai amgylchiadau gall dysgwr geisio eithrio o ofynion y Modiwl Iaith. Mae'r tablau isod yn nodi'r amgylchiadau lle gall dysgwr hawlio trefn ddirprwyol.





LEFELAU SYLFAEN A CHANOLRADD


       


    Mae'r tabl isod yn nodi'r amgylchiadau lle gall ymgeisydd geisio eithrio o  Fodiwl Iaith Bagloriaeth Cymru ar lefelau Sylfaen a Chanolradd.








Oed yr ymgeisydd wrth ddilyn y Diploma Canolradd �
Trefn Ddirprwyol�
�






14-16�
Gall ymgeiswyr sy'n dilyn cwrs arholiad mewn Cymraeg neu Gymraeg Ail Iaith (cwrs Byr neu Lawn), neu Iaith Fodern Dramor, hawlio trefn ddirprwyol am y Modiwl Iaith.


�
�



Ôl-16�
Gall ymgeiswyr sy'n dilyn cwrs mewn Cymraeg Ail Iaith (cwrs Byr neu Lawn) neu Iaith Dramor Fodern, neu gwrs galwedigaethol sy'n cynnwys uned iaith  o o leiaf ugain awr hawlio trefn ddirprwyol yn lle'r Modiwl Iaith. 


�
�



SAFON UWCH





Gall ymgeiswyr  sy'n dilyn manylebau FfCC lefel 3 mewn iaith dramor fodern neu Gymraeg Ail Iaith geisio eithrio o ofyniad Modiwl Iaith Diploma Uwch. Bydd angen i athrawon ymgeiswyr sy'n ceisio eithriad o'r fath gadarnhau bod yr ymgeisydd yn dilyn cwrs o'r fath. 





       Enghreifftiau:





FfCC Lefel 3 �
Eithriad o'r Modiwl Iaith�
�
UG/SU Iaith Dramor Fodern�
Ie�
�
UG/SU Cymraeg Ail Iaith�
Ie�
�
UG/SU Cymraeg�
Na�
�
UG/SU Saesneg�
Na�
�
VCE Ffrangeg ar gyfer Busnes�
Ie�
�















